
Аннотация: Мазкур мақолада ахборот-кутубхона муассасалари социологик институцио-
нализм нуқтаи назаридан таҳлил этилади, уларнинг регулятив, норматив ҳамда маданий-ког-
нитив компонентлари ўрганиб чиқилади. Шунингдек, уларнинг жамиятдаги роли билим тарқа-
тиш, маданий ривожланиш ва ижтимоий барқарорликни таъминлаш кўрсатилади. Ҳуқуқий, 
ахлоқий ва ижтимоий механизмларнинг таъсири таҳлил қилинган ҳолда институционал ён-
дашувни такомиллаштириш, технологияларни татбиқ этиш ҳамда тадқиқотларни кенгайтириш 
бўйича илмий таклифлар илгари сурилади.

Калит сўзлар: институционал ёндашув, жамият, билим, қонунлар, ахборот-кутубхона му-
ассасалари, норматив-ҳуқуқий ҳужжатлар, ижтимоий меъёрлар, институционал назария, 
ижтимоий муҳит, институционал тизим, ҳуқуқий, ахлоқий ва ижтимоий механизмлар.

Аннотация: В данной статье информационно-библиотечные учреждения анализируются 
с позиции социологического институционализма, изучаются их регулятивные, нормативные и 
культурно-когнитивные компоненты. Кроме того, демонстрируется их роль в обществе – рас-
пространение знаний, культурное развитие и обеспечение социальной стабильности. На ос-
нове анализа влияния правовых, этических и социальных механизмов выдвигаются научные 
предложения по совершенствованию институционального подхода, внедрению технологий и 
расширению исследований.

но-библиотечные учреждения, нормативно-правовые документы, социальные нормы, инсти-
туциональная теория, социальная среда, институциональная система, правовой, этический, 
социальные механизмы.

хборот-кутубхона муассасалари
жамиятдаги билим ва ахборотга
бўлган эҳтиёжни қондиришда
муҳим ижтимоий институтлар си-

фатида шаклланади. Бу муассасалар на-
фақат маълумотларни сақлаш ва тарқатиш 

билан шуғулланади, балки жамиятнинг ма-
даний ва ижтимоий ривожланишига ҳам се-
зиларли ҳисса қўшади. Шу муносабат билан 
уларнинг фаолиятини социологик нуқтаи 
назардан таҳлил қилиш зарурати туғилади. 
Хусусан, институционал ёндашувлар ахбо-

рот-кутубхона муассасаларининг роли ҳамда 
уларнинг жамият билан ўзаро муносабатла-
рини аниқлашда муҳим аҳамиятга эга.

Жамият ўзаро боғлиқ ва кўп йўналишли 
компонентлардан иборат мураккаб дина-
мик тизимдир, яъни ижтимоий институтлар-
дан иборат тизимдир. Ҳар қандай бу каби 
институтлар тизими муайян, маълум дара-
жада ўзгача ва ҳатто уникал бўлган ижти-
моий-маданий ҳамда тарихий шарт-шароит-
ларда шаклланади. Бу ҳар бир жамиятнинг 
тузилиши ва фаолият механизмларининг 
ўзига хослигини белгилаб беради. Ижтимо-
ий институтларнинг бир-бири билан қандай 
боғланганлиги жамиятнинг асосий ташкилий 
тамойилини белгилайди.

Социологик институционализм институт-
ларни ижтимоий меъёрлар, урф-одатлар ва 
маданий тушунчалар орқали шаклланадиган 
ижтимоий конвенциялар сифатида талқин 
қилади. Ушбу назарияга кўра, институтлар 
инсонлар ўртасидаги ўзаро муносабатларни 
тартибга солиб, жамиятнинг барқарорлиги-
ни таъминлайди. Уларнинг асосий вазифаси 
ижтимоий тартиб ва мустаҳкамликни сақлаш-
дан иборатдир1.

Институционал назария социологияда 
ташкилотлар ва уларнинг ижтимоий муҳит 
билан ўзаро муносабатларини ўрганишда 
муҳим методологик асос сифатида хизмат 
қилади. Институтлар белгиланган нормалар, 
қоидалар, ғоялар ва амалиётлар мажмуи 
бўлиб, улар жамиятда барқарор ижтимоий 
тартибни таъминлайди2. Ахборот-кутубхона 
муассасалари ўзига хос институционал рам-
када фаолият кўрсатади, бунда қонунчилик, 
этик нормалар, техник стандартлар ва жами-
ятнинг эҳтиёжлари ўзаро уйғунликда амалга 
оширилади.

Институционал назария 1960 йиллар-
да бошланган ақлий инқилобнинг давоми 
ва ривожидир. Бу инқилоб ташкилотларни 
ўрганишда “очиқ тизимлар” тушунчасини 
жорий этган. У вақтдан бошлаб маданий ва 
ижтимоий омилларнинг яъни институционал 
муҳитнинг ташкилотларга жиддий таъсири 

борлиги эътироф этилди. Ташкилотлар энди 
фақат ишлаб чиқариш тизими эмас, балки 
маданий ва ижтимоий тизимлар сифатида 
ҳам кўрилади3.

Социологик институционал назария бу 
яхлит назарий тизим бўлиб, у дунёга қараш 
(онтология) ва субъектлар билан объектлар 
ўртасидаги муносабатлардан келиб чиқувчи 
билим (эпистемология)ни қамраб олади. Шу 
маънода, бу назариянинг асосий фарзлари-
дан бири реалликнинг ижтимоий қурилишига 
тегишлидир4. Унда инсон онги инсонлар ўр-
тасидаги мураккаб институционал жараён-
лар таъсирида субъектив равишда шаклла-
нади.

Тўлиқ шаклланган институционал тизим-
ларда регулятив, норматив ва маданий-ког-
нитив компонентлар ўзаро боғлиқ ҳолда 
фаолият юритади. Ахборот-кутубхона му-
ассасаларида ушбу элементлар бир-бири 
билан уйғунлашган ҳолда, ташкилотнинг са-
марадорлиги ва барқарорлигига хизмат қи-
лади. Жумладан, регулятив таркибий қисм 
кутубхонанинг ҳуқуқий асослари ва меъёрий 
ҳужжатларини белгиласа, норматив омиллар 
касбий стандартлар ва ахлоқий қоидаларни 
шакллантиради. Маданий-когнитив асослар 
эса ахборот-кутубхона хизматларининг жа-
мият қадриятлари ва билим муҳити билан 
мувофиқлашувини таъминлайди. Ушбу ком-
понентларнинг интеграциялашган ҳолда 
мавжудлиги ахборот-кутубхона муассасала-
рини тўлиқ институционал тузилма сифати-
да намоён этади.

Бу ерда регулятив компонентлар ижти-
моий тизимнинг фаолиятини ва тартибини 
бошқаришга, шунингдек, институтларнинг 
белгиланган мақсадларга эришиш учун жадал 
ҳаракат қилишини таъминлашга қаратилган 
механизмлардир. Бу элементлар амалиёт ва 
режаларни белгилаш, мониторинг қилиш, қо-
идаларга риоя қилишни текшириш ва уларга 
нисбатан рағбатлантириш ёки жазо бериш-
ни ўз ичига олади. Улар фаолиятни муво-
фиқлаштириш ва муайян жараёнларнинг са-
марадорлигини таъминлашга ёрдам беради.

Норматив компонентлар бу ижтимоий 
муассасалар ёки институтлар томонидан 
белгилаб қўйилган меъёрлар, қоидалар ва 
стандартлардир. Улар жамият аъзоларининг 
муносабатлари, ижтимоий хулқ-атворлари 
ва фаолиятларини тартибга солади. Маса-
лан, ахлоқий ва ҳуқуқий меъёрлар, ижтимо-
ий талаблар ҳамда ташкилотлар орасидаги 
келишувлар норматив элементлар ҳисобла-
нади. Ушбу қоидалар жамиятдаги тартибни 
сақлашга, барқарорликни таъминлашга ва 
муносабатларни мувофиқлаштиришга хиз-
мат қилади.

Маданий-когнитив компонентлар, аввало, 
ижтимоий гуруҳлар, жамиятлар ёки инсти-
тутлар орасида умумий тушунчалар, билим-
лар, қўшилишига асосланган қадриятлар ва 
ишончлардан иборат. Бу элементлар фао-
лиятнинг маъноларини шакллантиради ва 
аниқ ижтимоий контекстда кимлар қандай 
фаолият олиб боради, уларнинг хулқ-атвори 
қандай бўлиши кераклиги ҳақидаги умумий 
тушунчаларни белгилайди. Ушбу элементлар 
маданиятнинг ўзига хос кўринишларини (ма-
салан, тил, урф-одатлар, санъат) ва улар-
нинг одамлар орасидаги ахборот алмашини-
шини ташкил этади.

Социологик тадқиқотлар шуни кўрсата-
дики, ахборот кутубхона муассасаларидаги  
институционал меъёрлар ва қоидалар на-
фақат ички ташкилотчилик жараёнларини 
тартибга солади, балки фойдаланувчилар 
билан муносабатларни мустаҳкамлайди. Бу 
эса ахборотга тенг кириш имкониятини кен-
гайтиради ва жамиятда билимли авлод шакл-
ланишига хизмат қилади.

Назарий ривожланиш орқали, онтологик 
ва эпистемологик нуқтаи назарга қараб ре-
алликни тушунтириш, ифодалаш, умумлашти-
риш ва унга оид хулосалар ёки башоратлар 
бериш мумкин. Институционал назария ўз 
эпистемологияси нуқтаи назаридан бир 
қатор трансформациялардан ўтган бўлиб, 
ижтимоий ҳодисаларга нисбатан турлича қа-
рашларни шакллантирган.

Айтиш лозимки, институционал муҳит, қо-
нунийлик, изоморфизм ва ташкилот майдони 
каби баъзи конструкциялар ташкилотшунос-
лик адабиётида марказий ўрин эгаллади. Бу 
эса тадқиқотларни мураккаб ижтимоий-мада-
ний муносабатлар даражасига олиб чиқди5.

Ахборот-кутубхона муассасаларининг 
фаолияти жамиятда мавжуд билим ва маъ-
лумотларни ижтимоий институт сифатида 

тизимли равишда тўплаш, сақлаш, қайта 
ишлаш, тарғиб қилиш ҳамда фойдаланувчи-
ларнинг ахборот ресурсларидан самарали 
фойдаланишини таъминлашга қаратилган 
комплекс ижтимоий-коммуникатив жараён-
дир. Ушбу жараён кутубхона-информацион 
муассасаларнинг асосий институционал ва-
зифаларини ахборот ресурсларини бошқа-
риш, уларнинг узлуксиз сақланишини таъ-
минлаш, илмий-методик қайта ишлаш ҳамда 
жамиятнинг турли ижтимоий гуруҳларига 
ахборотни тенг ва адолатли тақсимлаш меха-
низмларини ўз ичига олади.

Замонавий ахборот-кутубхона муассаса-
лари адабиётлар, расмий ҳужжатлар, ста-
тистик материаллар, рақамли маълумотлар 
базалари, мультимедиа манбалари ва бошқа 
ахборот ресурсларини мунтазам равишда  
тўплайди ҳамда уларни ахборот-коммуника- 
ция муҳитининг талабларига мувофиқ ра-
вишда шакллантиради. Уларнинг мазмун 
жиҳатдан тўғри, тизимлашган ва стандарт-
лашган ҳолда ташкилий-методик асосда 
ташкил этилиши кутубхона фаолиятининг 
профессионал ҳуқуқий базасини ярата-
ди. Ахборот ресурсларини каталоглаш, ин-
декслаш, метамаълумотлар билан бойитиш, 
классификация ва семантик тавсифлаш 
каби жараёнлар уларни ахборот қидирув ти-
зимларига мослаштириб, фойдаланувчилар-
нинг манзилли ва самарали ахборот изланиш 
компетенцияларини ривожлантиради.

Ахборот-кутубхона муассасалари ахборот 
ресурсларининг ҳаётий циклини бошқариш 
бўйича институционал вазифани бажаради, 
уларнинг рақамли форматларда сақланиши-
ни таъминлайди, электрон каталоглар, ин-
теграциялашган маълумотлар базалари ва 
корпоратив кутубхона тизимлари орқали ах-
борот хавфсизлиги ва ахборот барқарорли-
гини мустаҳкамлайди. Бундай социомаданий 
ва амалий-инновацион ёндашув жамиятда 
ахборот-коммуникация инфратузилмасини 
ривожлантиришга, билим салоҳиятини оши-
ришга, интеллектуал ресурсларни жамиятда 
тенг тақсимлашга ҳамда илмий-инновацион 
фаолиятни институционал қўллаб-қувват-
лашга хизмат қилади.

Ахборот-кутубхона муассасалари замо-
навий жамият инфратузилмасининг ажрал-
мас қисми ҳисобланади. Ушбу муассасалар 
илмий-тадқиқот фаолиятини қўллаб-қувват-
лайди ва аҳолининг маърифий салоҳиятини 
юксалтиришда муҳим аҳамият касб этади. 

5	 Старцева,Н. Н. Институциональная социология / Н. Н. Старцева. – Екатеринбург : УрГУПС, 
2017. – 155, [1] с. ISBN 978-5-94614-417-9

Шунингдек, кутубхоналар маданий меросни 
сақлашда ҳам ижтимоий институт сифати-
да асосий вазифани бажаради. Кутубхона 
ходимлари фойдаланувчиларга зарур ахбо-
ротни топишда кўмаклашиб, уларнинг илмий 
изланишларини самарали ташкил этишни 
таъминлайди.

Кутубхоналарнинг ижтимоий вазифалари 
фақатгина ахборот ресурсларини сақлаш ва 
улардан фойдаланиш имконини таъминлаш 
билан чекланиб қолмай, балки жамоатчилик-
ни ижтимоийлаштириш, маданий қадриятлар-
ни авлоддан-авлодга етказиш ҳамда ижти-
моий интеграцияни мустаҳкамлаш каби кенг 
қамровли функцияларни ҳам ўз ичига олади.

Ахборот-кутубхона муассасалари фаоли-
яти жамиятга маълумот ва билимни тизим-
ли равишда тўплаш, сақлаш, қайта ишлаш, 
тарқатиш ҳамда фойдаланувчиларга улар-
дан самарали фойдаланиш имкониятларини 
яратиш жараёнидан иборатдир. Ушбу фао-
лият ахборот-кутубхона муассасаларининг 
асосий вазифалари – ахборот ресурслари-
ни бошқариш ва уларни жамиятнинг турли 
қатламларига етказишни қамраб олади. Ах-
борот-кутубхона муассасалари адабиётлар, 
ҳужжатлар, рақамли маълумотлар базалари 
ҳамда бошқа ахборот манбаларини тизимли 
равишда тўплайди ва уларни каталоглаш, ин-
декслаш ҳамда классификациялаш орқали 
қидирувга қулай шаклга келтиради.

Шунингдек, кутубхона ходимлари фойда-
ланувчиларга зарур маълумотларни топишда 
ёрдам бериб, илмий-тадқиқот фаолиятини 
қўллаб-қувватлайди. Ахборотни тарқатиш ва 
билимни ошириш мақсадида турли кўргазма-
лар, электрон ресурслар, тренинглар ҳамда 

бошқа тарғибот тадбирлари ташкил этилади. 
Бундан ташқари, кутубхоналар жамиятда 
билимли авлодни тарбиялаш, маданий ме- 
росни сақлаш ҳамда ижтимоий интеграция-
ни таъминлашда муҳим ижтимоий ва мада-
ний функцияларни бажаради.

Ахборот-кутубхона муассасалари фа-
олияти жамиятнинг ахборот инфратузил-
масининг ажралмас қисми бўлиб, билим 
иқтисодиётида муҳим ўрин эгаллайди. Ушбу 
фаолиятнинг самарадорлиги институцио-
нал, технологик ҳамда ижтимоий омиллар 
билан белгиланади.

Кутубхоналар жамиятнинг ахборот ин-
фратузилмасини ташкил этувчи муҳим инс- 
титутлардан бири сифатида билимга тенг 
кириш имкониятларини яратади. Улар ахбо-
ротни сақлаш, тарқатиш ҳамда қайта ишлаш 
орқали илмий-маърифий жараёнларни қўл-
лаб-қувватлайди. Шунингдек, ижтимоий ин-
теграцияни рағбатлантириш, маданий ме- 
росни асраш ва аҳолининг билим даража-
сини юксалтириш каби функцияларни ба-
жаради. Институционал ёндашув ушбу фао-
лиятдаги ҳуқуқий, ахлоқий ҳамда ижтимоий 
механизмларни таҳлил қилиш имкониятини 
бериб, кутубхоналарнинг жамиятдаги роли 
ва таъсирини чуқурроқ англашга замин яра-
тади. (1-жадвал)

Ҳар бир механизмга алоҳида тўхталсак, 
ҳуқуқий механизмлар ахборот-кутубхона 
фаолиятини қонун ва нормативлар асосида 
тартибга солиб, кутубхона муассасаларининг 
фаолият тизими, ахборотни сақлаш ҳамда 
тарқатиш жараёнларини ҳуқуқий жиҳатдан 
таъминлайди. Ушбу механизмлар ахборот 
ресурсларини қонуний асосда фойдаланиш, 

6	 Муаллиф Ш.А. Рахимова томонидан шакллантирилди

1-жадвал. Институционал ёндашув асосида кутубхоналарнинг жамиятдаги роли ва таъсири таҳлили6

интеллектуал мулк ҳуқуқларини ҳимоя қи-
лиш ва ахборот хавфсизлигини таъминлашга 
хизмат қилади. Ахборот-кутубхона муасса-
салари фаолиятини маҳаллий ва халқаро 
қонунчилик, муоллифлик ҳуқуқи, ахборотни 
муҳофаза қилиш қоидалари ҳамда турли нор-
матив-ҳуқуқий ҳужжатларга асосланиб амал-
га оширади. Мазкур ҳуқуқий механизмлар, 
шунингдек, кутубхоналарда ахборотни тўғри 
сақлаш, унинг манбаи ва ҳуқуқий ҳолатини 
аниқлаш, фойдаланувчилар ҳуқуқларини 
муҳофаза қилиш, соҳадаги ҳуқуқий низолар-
ни ҳал этиш учун асосий йўриқномаларни 
ташкил этади.

Ахлоқий механизмлар ахборот-кутубхона 
фаолиятида фойдаланувчиларнинг ахлоқий 
қадриятлар ҳамда ижтимоий нормаларга 
асосланган хулқ-атворини тартибга солиб, 
кутубхоналарда ахборотни етказиш, тақ-
симлаш ва фойдаланишнинг маънавий-етук 
жиҳатларини белгилайди. Ахборот ресурс- 
ларини тақдим этишда кутубхона муасса-
салари инсонларнинг ахлоқий ҳуқуқларига 
ҳурмат кўрсатиш ва маълумотлар тақсимо-
тида ҳамжиҳатликни сақлаш каби ахлоқий 
принципларга риоя қилиши зарур. Ахлоқий 
механизмлар ахборотни фойдаланиш ва 
тарқатиш жараёнларида адолат, шаффоф-
лик, махфийлик ҳамда ишончни таъминлаш-
га қаратилган бўлиб, бу кутубхона фойдала-
нувчиларининг эркинлиги ва манфаатларига 
ҳурматни талаб этади.

Шунингдек, ахлоқий механизмлар кутуб-
хона хизматлари соҳасидаги шахслар ўр-
тасидаги муносабатларни мустаҳкамлашга, 
фойдаланувчилар эҳтиёжларига мувофиқ 
хизмат кўрсатишга ҳамда уларнинг шахсий 
маълумотларини муҳофаза қилишга оид 
ахлоқий принципларга амал қилишни таъ-
минлайди. Ушбу механизмлар, хусусан, ку-
тубхона ходимлари ва фойдаланувчилар 
ўртасидаги ҳурмат ҳамда адолатли муноса-
батларга асосланади.

Ижтимоий механизмлар ахборот-кутуб-
хона фаолиятида жамиятдаги ижтимоий му-
носабатларнинг барқарорлиги ҳамда муво-
фиқлигини таъминлашга қаратилган асосий 
инструментлар сифатида хизмат қилади ва 
кутубхона муассасаларида ахборотни тақ-
симлаш, фойдаланиш ҳамда жамият аъзо-
ларининг маълумотга бўлган эҳтиёжларини 
қондиришда муҳим аҳамият касб этади. Ах-
борот-кутубхона муассасалари фаолияти 
жамиятнинг турли ижтимоий тоифалари-
га – масалан, ёшлар, талабалар, ишчилар, 
докторантлар ва бошқа ижтимоий гуруҳлар-

га хизмат кўрсатиш орқали уларнинг билим 
олиш ҳуқуқларини таъминлайди. Ижтимоий 
механизмлар ахборот ресурсларини тўғри 
тақсимлаш, уларни ҳар бир шахсга тенг им-
кониятлар асосида етказиш ҳамда жамият-
даги ахборот оқимини мувофиқлаштиришга 
хизмат қилади.

Ушбу механизмлар, шунингдек, кутуб-
хоналарда фойдаланувчилар ўртасидаги 
ижтимоий муносабатларни тартибга со-
лишга ёрдам беради, чунки улар ахборотни 
тақсимлашда ижтимоий тенглик, барқарор-
лик ҳамда адолатлиликни таъминлашга қа-
ратилган. Масалан, кутубхоналарда ишлаш 
тартиби, ахборотни сақлаш ва ундан фойда-
ланиш механизмлари ижтимоий талабларга 
ҳамда ахборотдан фойдаланиш ҳуқуқларига 
мувофиқ равишда ташкил этилади. Ижти-
моий механизмлар ахборот ресурсларига 
барқарор ва ишончли кириш имкониятини 
яратиш орқали кутубхона фойдаланувчила-
рининг ижтимоий фаолиятини шаклланти- 
ради.

Кутубхоналар ижтимоий интеграция-
ни таъминлаш мақсадида ахборотни барча 
ижтимоий гуруҳлар учун тенг кириш асосида 
тақдим этишга, уларнинг билим алмашинуви 
имкониятларини тенглаштириш ҳамда фой-
даланувчиларнинг ижтимоий манфаатла-
рини ҳимоя қилишга қаратилган ижтимоий 
механизмларни қўллайди. Ушбу механизмлар 
орқали кутубхона фаолияти жамиятда ахбо-
рот олиш имконияти ва ундан фойдаланиш 
жараёнларини ижтимоий регуляция қилиш-
ни амалга оширади.

Кутубхона муассасаларида институцио-
нал ёндашув асосидаги бошқарув самара-
дорлиги ушбу муассасаларнинг барқарор-
лиги ва ижтимоий таъсирини белгилайди. 
Ушбу жараёнда социологик тадқиқотлар 
кутубхоналардаги ижтимоий муҳитни, фой-
даланувчиларнинг эҳтиёжларини ҳамда 
уларнинг ахборотга муносабатини ўрга-
нишда муҳим аҳамият касб этади. Институ-
ционал механизмлар кутубхона фаолиятини 
мувофиқлаштириш, ахборот-кутубхона хо-
димларининг малакаси ва хизмат сифатини 
оширишга қаратилган тадбирларни амалга 
оширишда қўлланилади.

Юқоридаги фикрлар ва мулоҳазалар асо-
сида қуйидаги илмий таклифлар ва тавсия-
лар илгари сурилади:

институционал ёндашувни янгилаш ва 
такомиллаштириш зарур, яъни ахборот-ку-
тубхона муассасалари фаолиятида инсти-
туционал ёндашувларни қўллаш, уларнинг 

ижтимоий ва иқтисодий аҳамиятини янада 
оширишга қаратилган тадқиқотларни олиб 
бориш лозим. Кутубхоналар фаолиятини са-
марали ташкил этиш учун уларнинг ҳуқуқий 
ва ахлоқий асосларини мустаҳкамлаш талаб 
қилинади; 

ижтимоий механизмларни янада ривож- 
лантириш мухим, яъни ахборот-кутубхона  
муассасалари фаолиятидаги ижтимоий ва- 
зифаларга қаратилган механизмларни иш- 
лаб чиқиш ҳамда уларнинг фаолиятини ти-
зимли мониторинг қилиш керак;

ахборот-кутубхона соҳасига доир инсти-
туционал тадқиқотларни кенгайтириш зарур. 
Ахборот-кутубхона муассасаларининг инс- 
титуционал ўрни ва ролини чуқур ўрганиш, 
уларнинг жамиятдаги фаолиятини таҳлил қи-
лиш ҳамда келгуси ривожланиш йўналишла-
рини аниқлаш талаб қилинади. Шунингдек, 
кутубхоналарнинг ижтимоий вазифаларини 
бажаришдаги турли институционал шакллар-
ни таҳлил қилиш муҳимдир;

технологик инновацияларни татбиқ этиш 
муҳим бўлиб, ахборот-кутубхона муассасала-
рида янги технологиялар ва рақамли плат-
формаларни жорий қилиш орқали уларнинг 
ижтимоий ролини мустаҳкамлаш талаб қили-
нади;

қонунчилик ва ахлоқий асосларни та-
комиллаштириш. Ахборот кутубхона муас-
сасалари фаолиятини ҳуқуқий ва ахлоқий 
асослар билан қўллаб-қувватлаш, шунинг- 
дек, институционал ёндашувда қонунлар ва 
ахлоқий меъёрларнинг аҳамиятини кучайти-
риш муҳимлиги;

институционал ёндашувлар бўйича тре-
нинглар ва семинарлар ташкил этиш. Кутуб-
хона ходимлари ҳамда бошқа ахборот соҳаси 
мутахассислари учун институционал ёнда-
шувларга бағишланган тренинглар, семинар-
лар ва малака ошириш курсларини ўтказиш 
зарур;

ахборот ресурсларини жамиятнинг барча 
қатламлари учун тенг тақсимлашни таъмин-
лаш ва ундан фойдаланиш имкониятлари-
ни кенгайтириш. Шунингдек, ахборотнинг 
барқарорлигини таъминлашга йўналтирил-
ган ташкилотлар ва муассасалар билан ҳам-
корликни ривожлантириш зарур;

ахборот-кутубхона муассасаларида 
ижтимоий тадқиқотларни ўтказишни рағбат-
лантириш ва уларнинг натижаларини кенг 
жамоатчиликка тақдим этган ҳолда, кутубхо-
наларнинг жамиятдаги ролини ва таъсирини 
чуқур таҳлил қилишга ёрдам бериш;

кутубхоналар фаолиятини тартибга со-

лувчи қонунлар ва норматив-ҳуқуқий ҳуж-
жатларнинг ижтимоий талабларга мослигини 
таъминлашга эътибор қаратиш;

ахборот кутубхоналарининг ижтимоий 
барқарорликка бўлган таъсирини аниқлаш 
ва мазкур таъсирни мустаҳкамлашга қара-
тилган стратегиялар ишлаб чиқиш зарур ҳи-
собланади.

Хулоса қилиб айтганда, жамиятда ахбо-
рот-кутубхона муассасалари институционал 
ёки ижтимоий институт сифатида муҳим 
ўрин эгаллайди. Улар жамиятнинг ахборот 
эҳтиёжларини қондириш, маданий меросни 
сақлаш ва тарқатиш, ижтимоий барқарор-
ликни таъминлашда муҳим функцияларни 
бажаради. Шу сабабли, социологияда инс- 
титуционал ёндашувлардан фойдаланган 
ҳолда кутубхона муассасалари фаолиятини 
таҳлил қилиш, уларнинг жамият билан ўзаро 
муносабатларини яхшилаш ҳамда самара-
дорлигини ошириш учун муҳим илмий асос 
яратади.

